
Takaha’an taqdung danum dii tu kaan

Tupa ca madadaingaz ha’an acang taqu tu, maca vaqlac iha’an tagdung
danum dii gabasa, ikumbu’ang sala ca ala hapavis haul dii na, dagamisan ca
danum ha’an punalpunali’ munqanu’ panha’an tuza’is tagdung danum dii,
daqgat maca dangi’as taqdung danum ciin punali palugaqtunga vaglaci’a,
minduqduq mataaq ca dalaqi’, mukmuzas vaivivaivi ka takadanum, kukua’
cina lugai’ madangi tankaka’un miqumic, amin ca numu’ mama’us
takadanuma mama’az, takaha’an silasilas tagdung danum dii ka mutmuut,
libus kasinuk.

Madia’ang dau qabas ca vaivivaivi ka kaan tha’an vaqlacis tagdung
danum dii, maca numu’ takaha’an silas taqdung danum dii ka kaana,
tupa’un tu qaitni’, Maca malalakda sala ca vaglaca, na maiza mavaivi ca
kaan takaha’anta’, maidusa’ ca numu’ takaha’an kumbu’is lakda’mangki’ a
kaan, maca mapusqgaiva tupa’un tu qaintung, maca mataqdunga tupa’un tu
qaivang. Maiza amin dau ca kaan maqaisqais ca hubung, tupa’us bunun tu
kaanqgais, maiza amin ca kaan makanvaivi dau mabilaulu saduu’an, daqat
tupa’us bunun tu kaanbilaulu. Maiza ca atitikic sala ka kaan, maupat

dangi’as istitipdat ca balangicia, tupa’us bunun ca kaan dii tu halimuaz.

Maiza dau ca malasmadangqgac tu kaan, mantan dau manau’az sala ca kaan
mangki’, hazus bunun tupa tu kaandangqac di1 madangqac sala ca kalci
Kicia.

Maca takaha’an punala kaan ciin duma’ a takadanuma mama’az
madia’ang sala amin, numu’ ca kaan mangki’ takaha’an maningac tu
danum, na maqtu’ a nai miqumic, nii’ tu maqtu’ miqumic maca iha’an
mataqdunga danum. Tupa ca madadaingaz ha’an acang taqu tu, maca numu’
taha’an matamasaz danum mangki’a kaan tupa’un tu kaanpunal, maiza amin
dau ca kaani’ maganciap minkalapatis qailqail, tupa’us bunun tu
kaanmama’, maupa’i maqtu’ dau mama’is duma’a kaan pundaza’is tastas.

Maizang amin ca kaan numu’ takaha’an duqduq cina taaq miqumic,
tupa’us bunun ca ngaan cia tu huliu. Maca malkaciang pidanuman

madanugqis paaz gabasa tu, ala mala’amin huliu ca pidanumanis bunun .

